
PREPARATION BUA MUYISHI

Muyishi, mushindu kai wa kwenzela mukanda eu :

Bua kwenzela mukanda eu bimpe, bikengela bantu babidi.

Umue ikale mubadi, mukuabu akuata foto bimpe bua kuleja bayidi
bikala bamona bionso bidi mubadi ubala mu histoire.

Bikala bayedi bikala babungi, udi mua kuendakana bua ne bana
bonso Kumonabo foto bimpe. lkala mukuata foto to ne hadi mubadi
ushikisha kubala.

Bantu aba babidi badi mua kuikala :

» Bayishi babidi
» Muyishi ne mukuatshishi (surveillant)
» Muyishi ne muyidi

Kumpala klua kubala mu kalasa, mubadi enza pratique ya
bungi bwa ikala ne expression muimpe.
Bua kukoka ntema anyi participation wa bayidi mu dilesona,
tudi ne mishindu 3 mu foto :
» Kuela makonka kudi bayidi
> Bayidi benze
» Bayidi bimbe ne benze.
Mu bituha bia malesona aa, mbimpe kusakidila nvese ya kubala.
Eyi kayena nvese ya kuyila to ( verset de mémorisation).
Muyishi alombole bayidi mu activités eyi yonso

Kuebeja bayidi : Kumpala kua bionso, ela bayidi makonka, bua kuenza

bimpe, londa mibelu eyi (conseils) :

1. Bua kubenga kuhithisha diba, muyishi ela dikonka ne asongule muyidi
umue bua andamuna ku dikonka adi.

2. Bikala muyidi muandamuna bimpe, muela kalumbandi (félicitation) ;
Bikalayi kai muandamuna bimpe, kumuseki anyi kumufuishi bundu to, kadi
amba nasha nunku : “'Ee, kadi bualu bukuabo budi bushale’ anyi wamba
ne ‘"Muntu utudi nende dijinga m'muntu mulume’'. Tangila mukanda wa
Nzambi udi wamba nunku.

Bikala diandamuna kadiena anu dimpe to, amba ne ‘'Tuasakidila,
udi muteta kuamba. Tudi Tukeba diandamuna dikuabo.

Nganyi udi muakuteta kuandamuna kabidi ¢

Bikala diandamuna dikale dimpe, enzala meyi aa adi ahesha
muyidi disanka : « Ee, wakuamba bimpe » kadi kuenji ma repétition a bungi
bu kututa bikashi anyi kuela mbila bua kuhitshisha diba munkatshi mua
diyisha nansha.

Bikala diandamuna dikale dimpe, muyishi adiambulula bua bayidi

bonso badiunvua bimpe mene mene.

BAYIDI BENZE

Kumpala bikengela bua muyishi Abale ne amanye ne tshinyi tshidi
tshimpe bua bayidi benze ne atete mua kuenza pratique. Bikala bikengela
kuenza scenete (tshindidimbi) ki muyishi udi ne bua kuenza to kadi mbayidi.
Bikala mushindu muikalaku bua bayidi bonso kuenzabo, benza musangu
umue.

Bikala scenete eu ngua repétition rythmique, muyishi aleja tshilejely,
nunku bayidi balonde bu mudiye muenza. Muyishi abale parti udi bayidi
kabayi babala to. Bidi bikengela yeye abalombole mua kuenza bu mudibio

bilomba.

BAYIDI BIMBE NE BENZE

Muyishi, ela ton ne rythme wewe nkayebe wa musambu. Enza
pratique ku mpala bua kubenga kuenza hésitation kumpala kua bayidi.

Mu kalasa, imba wewe kumpala, bayidi balonde ne uba longeshe

bitekete bitekete bua bimbe ne buakuate bimpe.

KENDELE KA MALESONA AA
MALESONA aa onso adine kendele anu kamue.

Kunyima kua malesona aaq, tudi basue bua bayidi bajingulule ne

Nzambi ke udi ubalombola nansha mu makenga nansha mu masanka.

NVESE WA KUYILA

Bayidi bayile nvese eyi 3, Yakobo 5:9-11 mu malesona aa onso.
Yisha nvese 9 to ne haumanyabo bimpe mene mene, kunyima yisha 10 to ne
haumanyabo bimpe. Sangisha nvese wa 9 ne 10, ha nanku usakidila nvese
1.

Kunyima kua malesona onso, bikengela bua bayidi bikala capable
bua ku reciter nvese eyi yonso isatu musangu umue. Yakobo 5:9-11
9. Bana betu, kanutontolodianganyi, bua nuenu kanulumbuluishibu; tangilai,

mulumbuluishi udi muimane kumpala kua tshibi.

10. Bana betu, nutangila baprofete bakamba mu dina dia mukalenge bu
tshimanyinu tshia ditantamana dia mu makenga ne tshia lutulu.

11.Monai, tudi tuidika bantu bakadikankamika ne, badi ne disanka;
nuakunvua lumu lua kudikankamika kua Yobo, nuakutangila bu
muakamuenzela mukelenge kunshikidilu, ne bu mudi mukelenge mdale

tente ne luse ne dinanga.

MUSAMBU WA YOBO

(Ton: Zakayi uvua muntu muihi)

Yobo wakadi muntu wa mutshima Mutoke ne wa malu makane
Wakatantamana mu makenga makole utukolesha bietu bu yobo

Tutantamana, Tutantamana

BIAKUENZA MU LUMINGU LONSO
Ubange mu tshikondo tshimpe ne wenzela mibelu ei kumpala kua
kuyisha dilesona :

1. Lomba Nzambi bua akuambuluishe mu malu :

> Mu prépation wa dilesona

» Bua bayidi bagjingulule na bakuata dilesona bimpe

» Bua bayidi bitabuja Yesu kilisto ne badienze bu bena kilisto bajalame.

» Bikala mibi yebe ikanga diyisha, lomba dibuikidila ne ulekele malu mabi
au.

2. dilesona dionso ne udijingulula bimpe mene mene. Biwikala ubala kuyi
ujingulula tshitupa tshikuabu bimpa, lomba dikuatshisha kudi muntu
mukuabu.

Tangila foto idi miakanangana ne bituha bionso bia dilesona.

Bala nvese idi mu dilesone mu Munkanda wa Nzambi.

Bituha bikuabo bia malesona aa bidi bifila anu sommaire (Tshikoso) bualu
balunda ba Yobo bavua babungi.

3. Uvuluka partie « Bayidi benze » ne uteta bua kuenza pratique watshi.

4. Ela ton ne rythme mu tshituha tshionso tshidi tshikengela bua bayidi kuimba

ne kuja.



(6]

5. Udilongolola bua wewe kuyisha Nvese wa kuyila (verset de mémorisation) :
Yakobo 5 :9-11.

Mbimpe bua kubala nvese eu misangu ibidi kumpala kua dilesona, nunku
kObala mu mishindu mishilanga ne ku ndekelu kua dilesona.

6. Mbimpe bua bantu bikale babidi, umue ubala ne kulombola bayidi mu
bionso bidibo benza, mukuabo uleja foto kudibo. Nunku udilongolola
bimpe mu malu aa onso.

Lomba kudi muntu mukuabu akuambuluishe ne umuleja tshidiye ne bua

kuenza.

TSHINYI TSHIDI MUAKUENZA MU ECODIM :
-KUAKIDILA BAYIDI,KUIMBA NE KUJA NE KUTENDELELA- 10 minites
Attention | Etshi tshidi tshituha tshiudi mua kuyisha bayidi misambu mihia
mihia. Enze mueba monso bua kuimbisha misambu ibidi idi miakanangana ne
meyi a mu dilesona edi dihia dihia.
-ISHA NVESE WA KUYILA :5 minites
(Tangila P. 2 ). Bayidi bambulule misangu isatu, Kadi bambe mu mushindu udi
nvese uyisha.

» ISHA NE IMBA MUSAMBU WA YOBO KUDI BAYIDI : 5 minites.

» ISHA DILESONA DIONSO : 30 minites.

» MIDIMU(DEVOIRS) ne DIBIKILA( INVITATION) 5 minites.

Bikala diba dikumbana, bala nvese wa kuyila misangu isatu Kabidi

mu mishindu mishilangana — 5 minites.
Bikala tusunsa tua diba tuikaloku, enza revision ,bala nvesa wa kuyila

kabidi,ne imba musambu udi muakanangana ne dilesona.

TSHILEJELU

8:00" kuakidila, kwimba, ne kuja ku
tendelela.

8: 10" Nvese wa kuyila 1

8 : 15" Nvese wa kuyila

8:20’ Musambu wa Yobo

8:25' Dilésone mene-mene

8 : 55’ Devoirs ne invitation

9 : 00" Nuye bimpe bayidi bikala
diba dikumbana : Amba
Nvese kabidi.

Enza revision imba Musambu wa
yobo kabidi.

TSHITUHA Il. KUYISHA BANA MALESONA
DILESONA 1 :

Mukanda wa Yobo udi mukanda wa mushinga mukole mu
mikanda mikuabo ya mu Mukanda wa Nzambi.

Yobo wakadi wa mutshikondo tshia mukanda wa Genese. Misangu
mikwabo, udi welangana meniji bua tshibumba tshia babele ne mushindu
wakatompakasha Nzambi mwakulu wabu. Ebi biakenzeka mu tshikondo 230
Kumpala kua diledibua dia Yesu Klisto.

Yobo wakadi wa kunyima kua malu a tshibumba tshia babele.

Misangu mikuabo, wudi welangana menji bua Abalama, Nzambi
wakamuambila bua kumukaye mu musoko wabu ne kudi bana babo ne ku
nsubu kua tatu’andi ne bua kuyaye mu muaba waluaye kumulesha.
Abalama wakalua kaku munene mene-mene wa Yesu klisto. Wakadi hehi, ne
nvula 2100 kumpala kua diledibua dia Yesu Klisto.

Bantu ba bungi badi belangana menji ne Yobo wakafunda
mukanda wa Yobo munkatshi mua tshidimu 2300 to ne 2100 kumpala kua
diledibua dia Yesu Klisto.

Malu a bungi atuayila mu mukanda wa Yobo adi aleja nsombelu
wa tshikombo atshi.

Bivua bu: bidimu 100 kunyima ne Nzambi abutule bantu bonso ha buloba mu
nvula munene ne asungile Nowa ne diku diende mu buatu (malu au

akenzeka hehi ne bidimu 2400 kumpala kua diledibua dia Yesu Klisto.

KUKONKA BAYIDI:
Yobo wakadi munkatshi mua evenement minene ibidi kai ne muntu
munene kayi wa mu mukanda wa Nzambi.

(Munkatshimua tshibumba tshia Babele ne Abalama)

BAYIDI BENZE

BAyidi babale evenements eyimu ligne de temps :
1. Bufukibua

Bubi bua bantu

Nvula munene

Tshibumba tshia Babele

Yobo

o AW

Abalama

KUEBEJA BAYIDI : Tshikondo kai tshivua Yobo muikala !

Banda muna mushindu rythmique ne .

Mu tshikondo tshia kaa, aa-la ! kushita bidimu binunu bibidi kumpala kua
YESU.

BAYIDI BIMBE NE BENZE

Yobo wakadiku mu buloba bua USA.

(foto 2, NEGE; MUSOKO (BULOBA)NYAMA YA Dinosore(1)

Kunyima kua nvula munene wa Nowa, climat wakachanger Mabue a
mashika (glace) ne nege bivua mu buloba bua Node (Nord) ,buloba budi
confinent wa Erope lelu eu.

Nyama minene-ma dinosare 1 ivua yendakana mu buloba abu. Yobo
wakamanya bionso ebi ne Mukanda wa Yobo wakabiamba .

Yobo wakabikila nyama eyi ne Monstre ne léviathan. Bukalenge bua Egypte

buvua bubange mu tshikondo tshivua Yobo muikalaoku mu tshikondo tshia



(9]

(1) Muyishi, misangu mikuabo bayidi bakayila mu école ne nyama eyi
Dinosaure ivuaku bidimu million kumpala bantu kabayi banji kuikalaku to.

Aa adi mayisha a ba Evolutionnistes . Bible kena witabusha mayisha aa to.

Nyama eyi idi imueneka mu Bible . Nzambi nguakayenza ne nyama mikuabo,

ne bantu ku tshibangidilu mu dituku ditanu ne disambombo.

Pa nanku bakadi basomba kaba kamue . Eu udi raison udi uleja ne bantu ba

bungi badi ne histoire wabo wakale udi utangila ne nyama ya Dinosare.
Misangu ya bungi bobo badi babikila nyama eyi ne dragon.

Unvuija malu aa bimpe bikala bayidi bakuabo bakuebeja malu aa.

KUEBEJA BAYIDI
» Yobo uvua usomba mu buloba kayi 2 (Mu buloba bua USA, mu buloba
bua Arabie lelu eu).
» Yobo uvua utshina Nzambi mushindu kai 2 (Bia bungi mene-mene).
» Yobo wakabikila nyama ei ya dinosaure mena kai?

(Monstre ne leviathan).

BAYIDI BENZE

Glace ne neige idi mashika makole.

Bayidi benze bu badi bunvua mashika makole bazakala. Nyama
eyi ya dinosaure mikuabo ivua minene.

Bayidi bunzulule maboko abu baleje ma gestes adi aleja bunene

bua nyama ayi.

BAYIDI BIMBE

Mu tshikondo tshia Yobo, ma dinosaure avuaku

Mu tshikondo tshia Yobo, Egypte anu muana

Mu tshikondo tshia Yobo, kale kale !

(Foto 3, Carte géographique, musoko wa USA)

Yobo wakaledibua mu ndelanganyi ya sheme, umue wa mu bana
ba Nowa ; kadi Abalama ne Yobo kabavua bena diku dimue to, kadi bena

muntu ba kale.

Yobo uvua usomba mu buloba bua USA. USA uvua ku node (Nord),
tshituha tshia buloba tshidi Arabie lelu eu.

Mikanda ya dihungila dikulukulu bakaifunda mu mua kulu wa bena
Ebelu, kadi meyi atudi ftumona mu mukanda wa Yobo adi mu muakulu wa
Ngaiko Aratika.

Buloba bua Arabie lelu eu budi mu tshihela, kadi mu tshikondo aftshi
kabuvua nanku to. Yobo uvua usomba mu buloba abu hehi kunyima kua
nvula munene wa Nowa. Mu tshikondo atshi, buloba bua Sud, bu USA uvua
Yobo usombela buvua vert.

Mabeji a bungi. Mitshi ya bungi ne bantu ba bungi bavua

basombelamu.

KUEBEJA BAYIDI
Buloba bua USA anyi Arabie lelu eu budi tshihele.
Buvua mushindu au mu tshikondo tshia Nowa anyi ¢

(Nansha kakese, buvua vert, mabeji a bungi ne mitshi ya bungi).

BAYIDI BENZE
Bayidi bambe muaku, kunyima kuebe mu mushindu rythmique :
» MUSOKO ...oooeieeiiin, (Musoko)
» USA muimpe (USA Muimpe)
» Muimpe mu tshikondo tshia Yobo
(Muimpe mu tshikondo tshia Yobo)

» Mabeji a bungi (Mabeji a bungi)

BAYIDI BIMBE NE BENZE

Yobo bavua basomba mu buloba bua USA buloba buimpe.

Devoirs

Kuambila muan’enu mukuabo bualu bunudi bayile bua Yobo.

INVITATION

Yobo uvua mumanye Nzambi mu bikondo bia kale. Wewe udi
biebe mu manye Nzambi anyi?¢ Udimu manye muan’andi umuehele Yesu
Klisto anyi¢

Biwikala kuena mumumanye to, suaku bua usomba aha kunyima
kua Ecodim bua meme kukuleja ftshiudi ne bua kuenza bua wewe
kumumanya mu nsombelu webe.
(Muyishi aleja muyidi muaba musungula udibo mua kuyukila kunyima kua

Ecodim).

DILESONA 2
Yobo uvua nganyi?
Texte: Yobo 1:1-5 (Foto 4, Yobo Mubaniji) Yobo 1:1-3
Munkanda wa Yobo udi ufuleja ne anu Abaloma ke uvua
mumanye Nzambi, kadi mu tshikondo atshi banfumu banene bavua
bamanye Nzambi. Yobo uvua umue wa bantu aba banene.
Uvua muntu wa malu makane ne uvua utshina Nzambi ne
wakehuka ku malu mabi.
Nzambi wakabenesha Yobo bikole bitambe. Mukashi wandi waka
mulelela bana babalume muandamutekete ne bana ba bakashi basatu.
Bantu ba tshikondo atshi kabakasumba bintu ne nfualanga to.
Bubanji buabo buvua bua bimuna (nyama)
Yobo uvua ne bimuna bia bungi bu:
» Mikoko :7.000
» Tumelo : 3.000

» Bakashi ba nyama ya mpunda : 500
Wakadi ne bantu ba bungi (bena mudimu) mu nsubu muandi kabidi. Nunku
muntu eu wakahita bantu bonso ba ku luseke lua Esete buneme.
Misangu ya bungi bana bandi ba balume bakadi ne ftshilele

tshiakulambishi langana bia kudia mu nsubu yabo.

Bakadi badia ne banua bimpe be. Misangu ya bungi, bikala bantu

badia bimpe, kabatu bunvua kabidi dijinga dia Nzambi to. Kadi Yobo uvua

munange Nzambi ne uvua umutendelela bikole be.

BAYIDI BUNVUE TSHIDI MUKANDA WA NZAMBI WAMBA :
Muntu wakadiku mu buloba bua USA, dina diandi Yobo (YOBO 1 :1)

KUEBEJA BAYIDI
» Yobo wakadi muntu muakane anyi mubi¢ (Muakane)
» Nzambi wakamubenesha ne kuhetaye bubanji kaie (Bimuna bia

bungi ne bana dikumi).

BAYIDI BENZE
TUENZE BU : Tuenze bu tudi tubuela mu tshikumbi tsha nyama ya Yobo.
(Moniteur, tahulula bayidi mu fusumbu 4. Kasumbu konso kikala bu kasumbu
ka nyama eyi ya Yobo-Mikoko, tumelo, ngombe ya mudimu, bakashi ba
mpunda.

Paudi ututa tshikashi bayidi bonso bela muadi bu wa nyama ya
kasumbu aku. Paudi ututa kabidi bikashi balekele muadi au. Wenze nanku ku

kasumbu konso...

BAYIDI BIMBE NE BENZE

Yobo o,0 yoboo'!

Mubanji munene

Yobo o,0 yobo o!

(Foto 5, Yobo ufila mulambu)

Yobo 1 :4-5

Yobo kavua musue kuenza malu mabi ku mesu kua Nzambi to, ne
kavua musue nansha bana bandi benza biabu malu mabi to. Kadi yeye
wakajingulula ne meniji etu tuetu bantu atu atukoka anu bua kuenza malu

mabi.

Wakadi ufila kudi Nzambi nyama bu milambu ya kuosha, ne bungi
bua bana bandi.

Bualu bua Yobo wakamba ne, bumue bana banyi ba balume
bakuenza malu mabi, bakuhenda Nzambi mu mitshima yabo. (Yobo 1:5).

Nsombelu muimpe mene mene, wa disanka ne wa bunzambil

UNVUA MUDI MUKANDA WA NZAMBI WAMBA :
(Kunyima kua kulambishilongana kua kudia konso)...wakadi ufila
kudi Nzambi milambu ya mijima bua bana bandi bonso. Wakadi wenza

nanku misangu yonso, bualu Yobo wakamba ne misangu mikuabo matuku

onso elangana menji mushindu udi nsombelu ne menji ebe. Bikalaku muana

umue muhenda Nzambi mu menji andi (Yobo 1 :5b).

KUEBEJA BAYIDI

Kunyima kua kulambishilaongana kua kudia konso Yobo wakadi
wenza thsinyi 2 (Wakadi ufila kudi Nzambi milambu ya mijima bua bana
bandi bonso.

Bua tshinyi wakadi wenza nanku ¢ (Bualu Yobo wakamba ne,
misangu mikuabo umue wa munkatshi muabo muhenda Nzambi mu meniji
(mutshima) andi.

BAYIDI BENZE

Bayidi bonso benze bu badi bagjula bianza mulu bu badi
batendelela Nzambi bamba ne : O, Nzambi (utu fuila, luse) ufuila bana banyi
luse, bikalabu benze bibi.

BAYIDI BIMBE NE BENZE

Yobo, o, o, Yobo oh utendelela
Nzambi bikole 2

MIDIMU(DEVOIRS)

Yobo uvua welangana menji matuku onso ne yeye anyi bana
bandi bakuenza bibi. Uvua musue kuikala mu buobumue ne Nzambi.

Mu lumingu elu ndi musue kunuhesha devoir eu:

Udi umona ne bubi buaku buela, enza lukasa bua kulomba
dibuikidila kudi Yesu. Nunku newikala mu buobu mue n’ende misangu yonso.

DIBIKILA (INVITATION)

Misangu mikuabo kuena muanji kuya kudi Nzambi bua wewe
kujadika ne ukadi muitabuja Yesu klisto bu Musungidi webe ne kulomba
dibuikidila dia mibi yebe yonso. Bikalabi nanku, lomba ne ambila Nzambi ne
ndi ngitabusha muan’andi Yesu klisto.

Ndi ngitabusha ne Yesu wakafua bua bubi buanyi ne wakabika ku
lufu.

Lomba bua abuele mu moyo webe. Neakubuikidile bubi buebe ne
neakuvuija muena klisto mujalame.

Biwikala musue bua kuenza nunku lelu eu, luaku usomba apa bua

meme kukuambuluisha kunyima kua ecodim.

DILESONA 3
MAKENGA A YOBO
(Foto 6, Satana udi ufunda YOBO) Yobo 1:6-12)

Bualu bukuabo budi buenzeka mu musoko wa Nzambi mu duilu
budi Yobo kai mumanye to.

Banjelo bavua balua kumpala kua Nzambi. Misangu mikuabo bivua
bua kubambila ne, enzayi nunku, enzayi nunku.

Munkatshi muabo, muakadi muanjelo wa mushindu mukuabo.

Mu tshikondo tshia kale, tshiakafuka Nzambi bantu, umue wa mu
banjelo basatu bavua balombodi wakalekela njila wa Nzambi. Muanjelo eu
wakadi Satana.

Dina diende didi diunvuija « Muluishi anyi mufundianganyi»

Nzambi wakenza muanjelo eu Satana mulengele ne wakamuidika
dina ne LUCIFER. Kadi wakalekela njila wa Nzambi, ke bualu kai wakalua
ntombueji.

LUCIFER wakalua Satana. Wakabanga kuluisha Nzambi, kuluisha ne
bana bandi.

Yehowa wakakonka Satana ne, udi ufuma kudi kunyi 2

Satana wakakudimuna Yehowa di ne, ndi nfuma ha buloba, nakadi

ntambakana, ngendakana eku ne eku.

Yehowa wakakonka Satana ne, wakumona muntu wanyi Yobo,
anyi ¢ kakuena muntu mukuabo bu yeye ha buloba; bu mudiye muntu wa
mutshima mutoke ne wa malu makane, udi utshina Nzambi ne udi wehuka ku
malu mabi.

Satana wakandamuna Yehowa, wakamukonka ne, Yobo udi
utshina Nzambi hatuhu, anyi ¢ Wewe kuakumunyunguluka ne nsubu wandi
ne bintu biandi bionso ne bulami buebe anyi ¢ wewe wakuvudishila mudimu
wa bianza biandi disanka, ne bimuna biandi biakuvulangana ha buloba.

Kadi mpindieu olola tshianza tshiebe, lenga bintu bionso bidiye
n'abi, ne yeye neakudiule ku mesu kuebe.

Nzambi wakamanya ne kabivua nanku to. Kadi Nzambi uvua
musue kuleja Yobo bu muntu exemplaire (modele) ne musuminyini mu
tshikondo tshionso.

Ke bualu kai Nzambi wakitabusha Satana bua kumutetaye.

Yehowa wakambila Satana ne, mona, bintu bionso bidiye n’adi bidi
mu bianza biebe ; kadi kumulengi tshianza tshiebe.

Pa nanku Satana wakaya. Yobo kavua muanji kumanya nansha

kakese ne nsombelu wende au muimpe neashintuluke lukasa to.

BAYIDI BUNVUE MUDI BIBLE WAMBA

Yehowa Nzambi wakakonka Satana ne, « wakumona muntu wanyi
Yobo anyi 2 kakuena muntu mukuabo bu yeye ha buloba ; bu mudiye muntu
wa mutshima mutoke ne wa malu makane, udi utshina Nzambi ne udi
wehuka ku malu mabi». (Yobo 1 :8)

Kunyima Satana mumane kufunda Yobo, Yehowa wakamuambila
ne : « Mona, bintu bionso bidiye n'abi, bidi mu bianza biebe ; kadi kumulenge
tshianza tshiebe ». (Yobo 1 :12b).

KUEBEJA BAYIDI

v' Nganyi uvua ufunda Yobo ¢ (Satanaq)

v' Dina dia Satana didi diunvuija tshinyie (Muluishi anyi mufundianganyi).

v Nzambi wakenza muanjelo eu Satana mulengele. Kadi mushindu kai
wakaluaye ntombuenji ¢ (Wakalekela njila wa Nzambi).

v Satana wakamba tshinyi bua kufundaye Yobo kudi Nzambi2 (Wewe
kuakumuyunguluka ne nsubu wandi ne bintu biandi bionso ne bulami
buebe anyi 2 wewe wakuvudishila mudimu wa bianza biandi disanka, ne
bimuna biandi biakuvulangana ha buloba.

v Bua kuleja disuminyina dia Yobo, Nzambi waka mbila Satana tshinyi 2
(Mona, bintu bionso bidiye n'abi bidi mu bianza biebe).

v Kadi Yehowa wakamuelela mukenji kai 2 (Kadi kumulenge tshianza
tshiebe).

BAYIDI BENZE
Bayidi baleje mibidi yabo yonso ne tshianza tshime ne mbamba ne

« tshianza tshiebe katshilengi Yobo to ».

BAYIDI BIMBE NE BENZE
Yobo, 0,0 Yobo o !

Satana akufundal

DILESONA 4
MAKENGA A YOBO AKUBANGA
YOBO 1:13-20 (FOTO 7. Minkeji ya mabungama) Yobo 1:13-19.

Musangu umue, messager wakalua kudi Yobo, wamba ne, Bakadi
badima mu madimi ne lukasu lukoka kudi ngombe, ne nyama ya mpunda
yakadi idia mashinde ha buihi n'ai.

Bena seba bakabikuata, bakaya n'abi; bakashiha bansongalume
bakadi bayilama ku muele wa nvita. Anu meme nkayanyi nakuhanduka bua
kukuambila.

Hakatshidiye wakula, mukuabo wakalua, wakamba ne, kahia
kafuma kudi Nzambi kakatuluka mu diulu, kakosha mikoko ne bansongalume
bakadi bayiloma kakabishidisha. Anu meme nkayanyi nakuhanduka bua
kukuambila.

Hakatshidiye wakula, mukuabo wakalua, wakamba ne, bena
kasada bakalua bakaditahulula mu bisumbu bisatu, bakakuata tumelu,
bakaya n'atu, bakashiha bansongalume bakadi batuloma ku muele wa
nvita; anu meme nkayanyi na kuhanduka bua meme kukuambila.

Hakatshidiye wakula, mukuabo kabidi wakalua, wakamba ne,
bana bebe ba balume ne bana bebe bakashi hakadibo badia bidia ne
banua nvinyo mu nsubu wa mukulu wabo, mona fshihehele tshikole
tshiakafumina ku tshihele, tshiokakuma ku matumba a nsubu anai, nsubu
wakuhukila bansongalume, bakafua biabo.

Anu meme nkayanyi nakuhanduka bua kukuambila. O! dikengal

Mu dinda dia dituku adi, Yobo uvua muntu ua disanka ne mubanii.
Anu mu tshituha tshihi :

Bimuna bionso biakufua
Bamunyi ba bungi bakufua
Bana bandi bonso bakufua

Nsubu wa mukulu wabu wakuhuka mu tshinehele tshikole

AN N R N

Yobo wakulua muhele, muhanga muana nansha umue udi mua

kuloma diku kunyima kuende.

BAYIDI BUNVUE MUDI BIBLE WAMBA
Unvue mudi Yesu wamba bua Satana mu Yone 10: 10 a....

« Muibi udi uluila anu bua kuiba ne bua kushina ne bua kubutula » ;..

KUEBEJA BAYIDI

v' Satana katu ne luse to, dinanga to. Mushindu kai wakenzai Yobo ¢ (Bimuna
biandi bionso, bana bandi bonso wakabishina anu mu dituku dimuehele).

v Mu dinda dia dituku adi Yobo uvua mubanji, mu tshituha tshihi wakalua
nganyi¢ (Muhele).

v Mudimu wa Satana m'mudimu kai2 (Kuiba, kushiha ne kubutula).

BAYIDI BENZE
Benze geste ne badila mudi tshihehele tshiuhula nsubu wa tutu wa

bana ba Yobo.

BAYIDI BIMBE NE BENZE
Yobo, o, o Yobo oh!
Satana wakukukengesha
Yobo o, o Yobo oh!

Bubanji buebe buakuya.

(FOTO 8, DIKENGA DIA YOBO)

Yobo 1:20.
BALA BUA BAYIDI

Yobo wakadi muntu wa makenga a bungi. Wakahanda muzabi
wandi bua kuleja dikenga diandi. Wakabeya nsuki ya ku mutu kuandi,
wakatua mpala wandi hanshi.

Dikenga, o dikengal

BAYIDI BUNVUE MUDI BIBLE WAMBA
“Hashishe, Yobo wakajuka, wakahanda muzabi wandi wakabeya nsuki ya ku

mutu, wakatua mpala wandi hanshi” Yobo 1:20.

KUEBEJA BANA

v' Mushindu kai wakaleja Yobo dikenga diandi?
(Wakahanda muzabi wandi, wakabeya nsuki ya ku mutu, wakatua mpala
wandi hanshi)

v' Mushindu kai ututu fuleya makenga mu misoko yetu?2 (Bayidi bandamuna
mushindu udi bantu benza mu miaba idibo basombela).

v Mu makenga aa onso akaluila Yobo, dikenga kai didi dihuta onso bukole?

(kufuisha bana bonso dituku dumue).

BAYIDI BENZE

Bayidi benze mineku (gestes) baleja dikenka dia bungi.

BAYIDI BIMBE NE BENZE

Yobo, o, o Yobo o!

Leja dikenga diebe.

(Foto 9, Yobo wakatendelela Nzambi).

Yobo 1:21-22.

Yobo wakadila bikole, kadi kakahenda Nzambi to.

Wakatendelela Nzambi wamba ne: "Nakaluhuka mu difu dia
mamuanyi butaka, ne mpingane butaka. Yehowa wakampa bintu, Yehowa
wakangata bintu; dina dia Yehowa ditumbishibue” (Yobo 1: 21).

Bible udi utuleja ne mu ebi bonso Yobo kakenza bubi nansha
bumue. Kakahenda Nzambi to.

Yobo uvua munange Nzambi hakadiye mubanji. Wakananga
kabidi Nzambi mumumue hakaluaye muhele. Wakatendelela Nzambi mu
tshikondo tshia makenga, wakamutendelela kabidi mu tshikondo tshia

masanka.

BAYIDI BUNVUE MUDI BIBLE WAMBA:
“Mu malu au onso Yobo kakenza bibi, ka kabanda nzambi ne , udi wenza
bibi *’. (Yobo 1 :22).

KUEBEJA BANA :

» Yobo uvua ne makenga makole, kadi kakenza tshinyi toe (kakenza bibi to ).

» Vuluka meyi a Satana kudi Nzambi ne : kadi mpindieu, olola tshianza
tshiebe, lenga bintu bionso bidiye n'abi, ne yeye neakudiule ku mesu
kuebe (Yobol:11).

Kihatshila ka satana kavua tshinyie

(kihatshila ka satana kavua bua Yobo adiule Nzambi anyi kuhenda)

» Nganyi mutshimunyi2 Nzambi ki mufuki wa Yobo anyi Satana 2 (Nzambi ki

mufuki wa Yobo mutshimunyi, bualu ki mudiula Nzambi nansha kakese).

BAYIDI BENZE
Bayidi bonso bela maboko mulu musangu umue badila ne

batumbisha Nzambi.

BAYIDI BIMBE NE BENZE
Yobo o, o Yobo !

Tumbisha Nzambi nansha mu makenga

MIDIMU (DEVOIRS)
Mu lumingu elu lonso, lomba Nzambi bua akuambuluishe bua
kukumbaijilo matuku mu moyo webe ne disuminyina nasha mu makenga,

nansha mu masanka.

DIBIKILA (INVITATION)
Kadi wewe kuena muaniji kuitabusha Yesu mu moyo webe, kadi mu
tshikondo tshia makenga, nganyi udi muakukutshingulula (kukuambuisha).

Bikala  dikenga  dikuluile, biwikala musue bua  Nzambi
akuambuluisha mu tshikondo atshi, m’bimpe witabushe Yesu Kkilisto bu
mukelenge ne musungidi webe. Nunku wakalaye ne, “ tshiena nkulekelq,
nansha kakese, tshiena nkushia tshionana” (Ebelu 13:5) biwikala musue
kuitabusha Yesu lelu eu, luaku usomba aha, nenkuleja tshiudi ne bua kuenza.
(Muyishi, leja muyidi muaba mujadika udi ne bua kuyukilaongana n'andi
bimpe kunyima kua dilesona edi).

-11- DILESONA 5.
BIUSHA HA MBIDI HA YOBO

Yobo 2:1-10 (Foto 10 ; YOBO NE NIUSHA) Tobo 2 :1-8

BALA BUA BAYIDI

Dituku dikuabo , hakalua bana balume ba Nzambi kudimuenesha
ku mesu kua Yehowa , Satana kabidi wakalua munkatshi muabo.

Yehowa wakamukonka ne, “udi ufuma kudi kunyi” ¢ Satana
wakakudimuna Yehowa di ne, Ndi nfuma ha buloba, nakadi ntambakana,

ngendakana eku ne eku.

BAYIDI, BIBLE UDI UTULEJA MUDI SATANA WENZA MUDIMU WENDE...

“...Muena lukuna wenu, diabolo mene, udi wendakana bu nyama
wa ntambue udi ukungula, ukeba bantu ba kudiaye” (1Petelo 5:8).

Satana udi musue kutudia tuetu bonso badi banange Nzambi ne
uvua musue kudia Yobo.

Nzambi wakambila Satana kabidi bua umusha disanka musombelu
wa Yobo.

Yehowa wakakonka Satana ne, wakumona muntu wanyi Yobo,
anyi ¢ kakuena muntu mukuabo bu yeye ha buloba; bumudiye muntu wa
mutshima mutoke ne wa malu makane, udi utshina Nzambi ne udi wehuka ku
malu mabi yeye utshidi unanukila kulamata kubuakane buandi, kadi wewe
wakanshikila bualu buandi bua kumubutula kai ne bualu. (2 : 3)

Disuminyina dia Yobo diakasankisha Nzambi bikole bitambe.

Nzambi wa mudiulu umanyisha banjelo disuminyina dia Yobo.

Kadi Satana udi wambila Yehowa ne “ kadi anji kuolola tshanza
tshiebe, ulenge mifuba yandi ne musunyi yandi, ne yeye neakudiule ku mesu
kuebe “ (2:5)

Yehowa wakambila Satana ne, ke yeye au udi mu tshianza tshiebe;
kadi usungila moyo wandi.

Nunku Satana wakaluhuka kumpala kua Yehowa, wakasamisha
Yobo ne biusha binene ham'bidi honso,

Munda mua makasa té ne ku lubombo lua mutu wandi yeye
wakangata tshiyoyi tshia luesu bua kudikuanya n'atshi hakadiye ushikama mu
diala dia butue.

UNVUA MUDI BIBLE WAMBA
Yehowa wakamba, Yobo udi utshima Nzambi ne udi wehuka ku
malu mabi. Yeye utshidi unanukila kulomata ku buakane buandi, kadi wewe

wakanshikila bualu buandi bua kumubutula kayi ne bualu. (Yobo 2 : 3c).

KUEBEJA BAYIDI

» Mudimu wa Satana m'mudimu kayi 2 (Kutambakana eku ne eku kudia ne
kushiba bana ba Nzambi).

> Bible udi ufuanyikisha Satana ne nyama kayi ¢ (Bu nyama wa ntambue udi
ukungula, ukeba bantu ba kudiaye).

» Mu tshikondo atshi Satana uvua ukeba bua kudia nganyi 2 (Yobo).

» Nzambi wakitabusha bua Satana ateya Yobo mushindu kayi ¢ (Kumuela
bisha hambidi h'andi).

» Yehowa wakambila Satana bua kenzedi Yobo tshinyi2 (usungila moyo
wandi).

» Dikenga kai diakambila Nzambi Satana bua kuenzaye hambidi ha Yobo?
(buisha binene ham'bidi honso, munda mua makasa té6 ne ku lubombo lua
mutu wandi.

» Yobo wakaya kusomba henyi? (ku diala dia butue).

BAYIDI BENZE

Bayidi badikuanya mubidi mujima bu badi bunvua nkadi.

BAYIDI BIMBE NE BENZE
Yobo oo! Yobo ool
Biusha mubidi mushima (Foto11,MUKASHI WA YOBO WA KASUA BUA
YOBO ADIULA YEHOWA).
Yobo 2:9-10
BALA BUA BAYIDI
Yobo wakadi ne dikenga dia bungi bua lufu lua bana bandi.
Wakadi kabedi ne dikenga dihite bua biusha bi hene hanmbidi
handi. Dikenga dikenga.

12. Yobo enza tshinyi katataka?

Mukashi wandi wakamukonka ne, wewe utshidi unanukila kulamata
ku buakane buebe anyie Diula Nzambi ne fuaku biebel

Kadi Yobo wakamanya ne kabivua bikengela kuenza nanku to bua
kuhenda Yehowa.

Wakambila Mukashine abu buvua butatakana (buluwa).

Kadi Yobo wakamuaombila ne: wewe udi wakula bu mukashi
muhote. Kia! Tudi mua kuitabusha anu masanka ku tshianza tshia Nzambi, ne
katuitabushi makenga, anyi¢ (Yobo 2 : 10).

Yobo wakaleja lungenyi ne meji andi mu mei aa Uvua utshina

Nzambi ne mu masanka .

KUEBEJA BAYIDI

» Nganyi uvua musue bua Yobo adiula Nzambi bua afue? (Mukashi wandi)

» Yobo wakamona menji aa mushindu kai ¢ mimpe anyi a butatakana 2
(A buluwa).

» Yobo wakamuambila ne bituikala tuitabusha masanka ku tshianza tshia
Nzambi, tuitabusha kabidi tshinyi2 (Makenga adi alua ku tshianza
tshiandi).

BAYIDI BENZE
Bayidi bonso bateka (bajike) matshi abu bikole bua kubenga kunvua meyi a

mukashi wa yobo.

BAYIDI BIMBE NE BENZE
Yobo, oo Yobo o!
Mukashi wa menji mabi
Yobo,00 Yobo o!

Kakitaba menji andi

MIDIMU(DEVOIRS)

Nutungunuka kulomba Nzambi bua kunuhesha dikima anyi
disuminyina mu bikondo bionso, bia makenga, lufu ne malu makole bu
mabedi.

Lomba Nzambi bua akuambuluishe mene mene.

DIBIKILA (INVITATION)

Biwikala wewe kuena muaniji kuitabusha Yesu kilisto bu Mukelenge
ne Musungidi, kuena ne mukukua tshishi to.

Nzambi udi mukunange. Udi musue kubuela mu moyo webe.

Udi musue kukubuikidila bubi buebe .

Biwikala musue, Yesu udi hehi n'ebe bua kukusungila. Luaku
ungindila aha kunyima kua dilesona edi, meme nenkuleja tshiudi ne bua
kuenza.

(Muyishi, leja muyidi muaba mujadika unudi ne bua kuhetangana

kunyima kua Ecodim)

DILESONA é

BALUNDA BA YOBO BADI BAMUSAMBA
Yobo 2:11-13.

(foto 12, BALUNDA BA YOBO)

BALA BUA BAYIDI

Hakunvua balunda ba Yobo basatu lumu lua makenga au onso
akamukuata, bakalua biabo,muntu ne muntu mufume ku muaba wandi,
Elifaza, muena Temana, Biledada Muena shuhi, ne sofa,muena Ndmata. Bua
lu bua bakahunga di bua kulua hohamue bua kudila n'andi ne bua
kumusamba. Hakadibo kule ne hakabandulukabo, kabakamumanya; nunku
bakadila ne mei makole. Baokadihanda muntu ne muntu muzabi
wandi,bakela buloba mulu mu mitu yabo.

Hashishe, bakashikama n’andi mu buloba t&6 minya muanda
muteketene mafuku muanda mutekete. Kakuena muntu  mukuabu
wakamuambila di,bualu bua bakamona bu mua kadi dikenga diandi dihita

bukole.

UNVUA MUDI BIBLE WAMBA

« Kakuena muntu mukuabo wakamuambila di, bualu bua
bakamona bu muakadi dikenga diandi dihite bukole ».
(Yobo 2:13b).

KUEBEJA BAYIDI

» Banganyi bakalua bua kudila ne kusamba Yobo ¢ (balunda bandi basatu,
Elifaza, muena temana, Biledada, muena shuhi, ne sofa, Muena Namata).

» Bakamona Yobo mushindu kaie (Dikenga dihite bukole)

» Minya muanda mutekete ne matuku muanda mutekete hakashikamabo

n'andi bakamuambila di kaie (Nansha di dimue).

Bakenza anu tshinyi2 (Bakashikama n’andi mu buloba).

Bikala muntu muikale mu dikenga munkatshi muetu, tudi tuenza tshinyi bua

Y VY

kumusamba? (Muyishi, bayidi bafile mandamuna bilondeshile mushindu

udibio bienzeka mu misoko yabo).

BAYIDI BENZE
Bayidi bonso basombe mu buloba, badile, o! Yobo, o!

Benze mineku bu badi bunvua bisama bikole.

BAYIDI BIMBE NE BENZE
Yobo, 0,0 Yobo o!
Balunda m’'balua kukusamba
Bua dikenga didi dikukuata bikole

(FOTO 13 DIKENGA DIA YOBO)

YOBO 3
BALA BUA BAYIDI

Kakuena muntu nansha umue wakakula to tshikondo tshile. Balunda
ba Yobo bavua bateleja anu kudila kuandi kua dikenga.

Hashishe, kunyima kua minya ne mafuku muanda mutekete Yobo
wakabanga kuakula.

Bayidi, telejayi, Satana uvua musue bua Yobo adiule Nzambi. Kadi
Yobo kakadiula Yehowa nansha kakese. Kadi bua dikenga, Yobo wakabulula
mukana muandi, wakela dituku dia kuledibua kuandi mulau.

Wakamona ne bivua bihite buimpe bua kai muledibua to, bualu
dikenga divua dihite bukole.

Yobo kakitabusha kabidi bua kuikalaye ne moyo to.

Wakajinga bua kufuaye bua dikenga diandi kujikadi.

Kadi lufu kaluakadi lumukuata nansha bualu Nzambi wakambila

Satana bua kamulengi tshianza tshiandi fo.

BAYIDI BUNVUE MUDI BIBLE WAMBA
Yobo Wakamba ne " Tshiena ne ditalala, tshiena mua kushikama

hold ; tshiena ne dikisha ; kadi dikenga didi dinkuata.

KUEBEJA BAYIDI
» Bua tshinyi Yobo wakajinga kufua?¢ (bua dikenga diandi kujikadi).
» Mu kudila kuandi wakadiula Yehowa anyie (Nansha kakese, kadi wakela

dituku dia kuledibua kuandi mulau).

BAYIDI BENZE
Bayidi badile bu badine dikenga dia bungi.

BAYIDI BIMBE NE BENZE
Yobo, 0,0 Yobo!

Wakuhungila ne dikenga

MUDIMU (Devoir)

Balunda ba Yobo bakalua kudila ne kumusamba bule bua minya
ne matuku munda mutekete bualu wakadi mu dikenga dihite bukole.

Nuenu kabidi bena kuitabusha ba Yesu kislisto, nuenze muomumue
mu lumingu elu lonso. Nuye kudila ne kusamba bana benu bakuabo badi mu
makenga mu mushindu eu: - Kubatuadila bia kudia, kubatuadila mai anyi

nkunyi anyi bintu bikuabo bua kuleja luse luenu kudibo.

DIBIKILA (Invitation)

Biwikala wewe kuyi muanji kumanya Yesu Klisto mu nsombelu webe
nansha, meme nengikala n'ebe bua meme kukuambuluisha bua wewe
kumumanya.

Nzambi udi mukusue dituku dia lelu eu. Biwikala muitabushe ne udi
muntu mubi ne udi musue kusungidibue mu mashi a Yesu kilisto, mwana wa
Nzambi, Yeye udi ne bukokeshi bua kukuvuija mmuena kilisto mujalame ne
muana wa Nzambi ; ungindile kunyima kua dilesona edi aha. (Muyishi aleja

muyidi eu muaba bua yeye kumuambuluisha mu muanda eu).

DILESONA 7
MIBELU YA BALUNDA BA YOBO
(Foto 14 Yobo udi uyukila ne balunda bandi) Yobo 4-5.

DILESONA EDI DIDI MU MUKANDA WA YOBO 4-13
BALA BUA BAYIDI

Kunyima kua malu aa, mudiambi Elifaza wakadi munvua mayuki wa
Yobo ne balunda bandi. Yeye wakadi udimona mumanyi mujalame wa malu
a Nzambi yeye wakakudimuna yobo ne:

Biakeba muntu kukuambila di mpindieu, neukuate tshiji, anyie

Kadi muntu kai udi mua kudikanda bua kakudi?g (Yobo 4: 2)

Wakelangana menji ne Yobo wakayisha bantu ba bungi,
wakakolesha bianza biakadi bitekete kadi mpindieu bualu ebu budi
bukukuata, mutshima webe udi unema buijitu.

Elifaza udi wambila Yobo ne Nzambi udi ubutula bantu bakane
anyi, kadi udi ubutula bantu babi.

Elifaza wakamona ne Yobo udi mua kuikala muenzela Nzambi bubi,
nansha bu bikala bantu bakuabo kabai bamanye, ke bualu kai Nzambi
musue kumubutula.

Yeye wakamba ne makenga kaena afuma mu buloba to. Anu
muntu yeya nkayenda ke udi udikebela n’'au.

Mbimueneka ne Nzambi uvua musue kulonga Yobo mu bubi
buende. Bikalaye mumanye bubi buende, mubuitabuja, Nzambi
neamumushile makenga aa nso.

Elifaza wakelangana menji ne yeye wakajingulula malu a Yobo

bimpe mene mene.

BAYIDI BUNVUE MUDI MUKANDA WA NZAMBI WAMBA

27 Ke muanda eu: tuakumana kukeba kijingulula, ne udi wa bushuwa; wewe
Unvue, Umanye kabidi bua wewe wikale bu diakalengele diebe. (Yobo 5 :
27).

EBEJA BAYIDI

» Mu kuelangana kua menji kua Alifaza, uvua mumanie muvua makenga a
Yobo mabange anyi kavua mumanye? (wakelangana menji ne uvua
mumanye).

» Elifaza wakamona ne makenga akakuata Yobo bua tshinyie (wakamona
ne Yobo wakenza malu mabi, ke bualu kai Nzambi wakamupesha

makenga aa bua kumulongesha bua malu mabi ende).

BAYIDI BENZE

Bayidi benze mineku (gestes) bu badi ba Elifaza batuta bianza pa
biadi biabu bamba ne: “Meme ndi mumanye bualu buebe. Udi muenze
bubi. Buitabuja, bua ubuikidi bua™.

BAYIDI BIMBE
Yobo oo | Yobo oo!

Elifaza wakukufunda kabidi

(FOTO 15) YOBO WAKUYUKILA KABIDI NE BALUNDA BANDI
YOBO 6-13

BALA BUA BAYIDI

Kadi Yobo kakamona ne wakenzela Nzambi bubi. Ke bualu kai
wakakonka balunda bandi bua bamuambile bubi buvuaye muenze.

Pashishe, Biledada wakamba anu: Elifaza.

“yeye neanji kUsha mukana muebe ne tuseku ne mishiku yebe ne
mbila ya disanka”. (Yobo 8 : 21)

Biladada biende wakamona ne bidi muakuikala ne Yobo uvua
usokoka bubi buende ke bualu kai Nzambi wakamuela nyima.

Nansha bu bikala balunda ba Yobo aba babidi bamba mushindu
ne : « Bingikala ne bubi ; ndi ne mulau ; nansha bingikala muakane ; tshiena
mbisha mutu wanyi, bualu bua nakUshibua tente ne bundu handi ntangila

makenga anyi.

Pashishe, mulunda muisatu sofa wakakudimuna Yobo ne
kumuambila bua ne udi usokoka bubi buebe mukana muebe misangu ya
bungi.

Sofa wakambila Yobo ne, « ndi ne mutshima mutoke ku mesu
kuebe. Kadi nakadi kusua bua Nzambi amba di diandi, ne abulule mukana
muandi bua kukutuisha »

(Yobo 11 : 4b-5). « Umanye biebe ne, Nzambi kena ukumbashe
dikenga diebe bu mudi bubi buebe » (Yobo 11 : éb).

Yobo wakunvua mibelu ya balunda bandi bonso basatu yonso idi
bu muomumue. Bonso buabu bakamona ne yeye ke udi muenze bubi
butambe. Kadi mbudi kai 2

Mutshima wende kewena umuleja ne udi muenze bubi to, ne
Nzambi kena mumuleja nunku nansha kakese. Mibelu eyi kayakakuatshisha
Yobo nansha kakese.

Wakajingulula ne bikala muntu muenze bibi, Nzambi heamunyoke.
Uvua mumanye malu aa onso. Ke bualu kai wakamoma balunda bandi bu
ba conseillers : « kadi huenu nudi bafuki ba malu a mashimi, bonso buenu
nudi bondahi ba hatuhu ». (Yobo 13 :4)

Ne wakabambila kabidi ne : « Nakadi kusua bua nuenu kuhuwa
talal&, ne bua kuhuwa kuenu kuikale bu lungenyi luenu » (Yobo 13 :5).

Ne yeye wakakonka Nzambi ne : « Mibi yanyi ne malu mabi anyi
bidi bungi munyi ¢ Ummanyishe ditomboka dianyi ne bualu bubi buanyi »
(13:23).

KUEBEJA BAYIDI
» Buatshinyi Yobo kakitabuja malu avua balunda bandi bamba ¢ (Bualu

uvua mumanye ne kavua muenze bualu bubi).

BAYIDI BENZE
Bayidi bakuha mitu bamba « to »

Ne bamba bu Yobo ne: *“Meme tshiena muenze bibi to,to to”.

BAYIDI BIMBE NE BENZE
Yobo o, o Yobo ol
Balunda badi ne meyi a bungi

Kadi onso kaena ne dikuatshisha nansha.

(Foto 16) YOBO NE BALUNDA BANDI KABIDI
YOBO 14-32

BALA BUA BAYIDI

Balunda ba Yobo bakayikiangana nandi mu mushindu au kabidi
bia bungi. Mei abu akikalongaona a bungi. Mu abi bionso Yobo
wakakudimuna ne: “Nakunvua malu a bungi bu nunku, nudi basambi badi
bantatshisha, buonso buenu!”. (16 : 2)

“Musangu bule munyi nenunyingalasha mutshima  wanyi,
nenuntshibule bituha bituha ne mei enu?¢” (19:2)

Yobo uvua ne lutatu lua bungi bua ngakuilu wa balunda bandi,
kadi wakalama ditabuja diandi.

Wakamba ne: “Habutuka dikoba dianyi, hashishe, tshiye ne mubidi
wanyi, nemmonangane ne Nzambi.

Meme mene nemmumone nkayanyi, ne mesu anyi heamumone
yeye mene kayi bu muenyi kundi.

Mutshima wanyi udi mGle tente ne dijinga dia bualu ebuly» (19 : 26-
27).

Aa avua malu avua NZambi mumuambile ne dituku dikuabo, ku
nshikidilu kua bikondo, Nzambi neajule bantu ku lufu.

Ha nanku Yobo wakaloma ditabuya diandi, nansha bu muakadi
balunda bandi bamubanda ne bajadika ne wakadi muenza bubi. Yobo

wakajingulula ne nansha bamba nunku, kabiakadi nanku nansha kakese.

KUEBEJA BAYIDI

» Ngakuilu wa balunda ba Yobo wakamuambuluisha ku tshinyi 2
(Kakamuambuluisha to. Kadi wakasakidila tshinyongohelu mu mutshima
wa Yobo).

» Yobo wakamona balunda bandi bu balue ku musamba anyi kumuhenda 2
(Kumuhenda).

» Yobo wakamba ne nansha habutuka dikoba dianyi, hashishe tshiyi ne

mubidi wanyi, ne mmonangane ne nganyi? (Ne Nzambi).

BAYIDI BENZE

Bayidi bonso bambe ne benze mineku (gestes) bu badi babenga
meyi a balunda ba Yobo bamba ne:

Nanku to! Nanku to! Abi tol

BAYIDI BIMBE NE BENZE
Yoboo!lo!

Wakabenga mei a balunda
(Foto 17) MEI A ELIHU

Yobo 33 - 37

BALA BUA BAYIDI

Nsongalume umue dina diandi Elihu uvua munvue mayuki abo
onso. Yobo ne balunda bandi 3 bavua bakula mu nsumuinu mu mushindu wa
bakulumpa.

Elihu uvua welangana menji ne yeye uvua ujingulula malu a Yobo
bihitshila  bonso bakuabo. Wakamba ne Nzambi yeye nkayende
nguakamuleja malu aa onso bulelela.

Elihu wakamba ne bionso bivua Yobo wamba bivua bia mashimi.
Wakamba ne: *Yobo udi ubulula mukana muandi hatuhu, udi ukumbasha
mei bu mudiye kayi ne lungenyi” (35;16).

Mu kuditambisha kuandi, Elihu wakagjingulula ne au kauvua

mushindu udi bansonga bakula ne bakulumpa bu Yobo to.



(33]

Elihu wakakula malu makuabo a bungi. Kuakula kuandi
kuakamueneka chap. 7 mu mukanda wa Nzambi wetu. Kadi bionso ebi

biakadi bua kuleja Yobo ne uvua muena mashimi.

KUEBEJA BAYIDI

» Elihu uvua muntu wa mushindu kayi? (Nsongalume, wa kuditambisha, mei
a bungi mukana muandi) (muakudi munene), kayi ne kanemu kumpala
kua bakulumpa).

» Elihu wakamanya Yobo mu mushindu kayie (muena mashimi).

BAYIDI BENZE
Bu Elihu, benza bu badi bakula bikole ne ma gestes.
« bla bla bla bla bla bla bla » Elihu wakamba : « bla bla bla ».

BAYIDI BIMBE NE BENZE
Yobo, 0, o Yobo!

Elihu wakambila wakamba mene.

MIDIMU (DEVOIRS) BUA BENA KILISTO

Balunda ba Yobo bakenza bimpe bua kulua kudiye ne kwikala ha
buihi n'andi, kadi kuakula kuabo kakuakamuambuluisha nansha kakese.
Kuakamuhesha kanyinganyinga kakole.

Mudimu undi nuhesha nuemu bena kuitabuja lumingu elu udi
nunku: nutungunuka ne kusamba kulelela kua bantu badi mu makenga ne
kuakula kuenu kuikala kuimpe ne kufila disanka mu mitshima yabo. Ambayi
ne: “*Mushindu kai anyi munyi mundi ne bua kukuatshisha mu dikenga edi”.

Meme ndi mulue bua bualu buebe. Kunyima, ubakuatshishe bu

mudi disua diabu.

INVITATION (DIBIKILA)

Wewe udi mumanye yesu anyi?¢ Ukadi mumubikila koku anyi¢
Mulomba koku bua abuele mu moyi ne mutshima weba bu musungidi webe
lelu eu.

Biwikala kuyi muanze kuenza nunku, udi windila 16 ne diba kayi?
Yesu udi mukuindile. Muitabuje dituku dia lelu eu.

Buwikala ukeba dikuatshisha mu bualu ebu, luaku usomba aha mu
nkusa eu, meme nenkuambuluishe kunyima kua dilesona edi dia Ecodim
(Muyishi aleja muyidi eu muaba bua kuyukilangana n'andi kunyima kua

Ecodim.

DILESONA 8
DIANDAMUNA DIA NZAMBI
YOBO 38-42/6(FOTO 18
LUPEPELE LUKOLE :YOBO 38-39
(NVUNDE)

BALA BUA BANA
Yobo ne balunda bandi, ne nsongalume Elihu,buonso buabu bavua bakula
bikole bitambe. Umue wakamba ne bobo bonso bavua bajingulula bua
tshinyi makenga aa onso akaluila Yobo.

Kadi nansha nanku, nansha umue wa mu bobo kakamanya muaba
wakaluila makenga a Yobo.

Elangana menji, makenga aYobo akabanga mu muyuki wa
Yehowa Nzambi ne Satana mu diulu.
Malu aa kdkadi matuku makese to, kadi akangata tshikondo tshileha mu
nsombelu wa Yobo .

Kakuakadi mushindu wa bantu kiajingulula bimpe to.

Mu tshikondo atshi, Yehowa Nzambi wakamueneka kudi Yobo mu
mayuki abo mu nvunde ne wakandamuna Yobo ne: "Eu nganyi udi usokoka
menji mu midima ku mei adi kdyi ne lungenyi¢ (38:2),(Muyishi,tuakuangata

nvesa eu mu muakulu wa fualanse bua mei aa ambibue bimpe menemene).

Bu muvuabo bonso buabu bamba malu avuabo kabayi bajingulula to,
Nzambi wakabela Examen (Mateta) aa:

Lukonko lua kumpala : « wewe wakadi kudi kunyi hanakajadika bishimikidi bia
buloba 2 Amba biebe biwikala ne lungenyi lua kujingulula bualu ebu « 38 :4).
« kakajadika bitekelu bia makunshi abu ha binganyi, ne wakaladika dibue dia
ku ditumba diabu mu muaba wadi nganyi». (38 : 6)

Katshia wabanga matuku ebe wewe wakuelela lunkelu mukenii,
anyi 2
Wakalesha kabundubundu muaba waku uwakakasunguila ¢ (38 : 12).

« Wakufika ku nsubu udibo babutshilamu neige, anyi wakumona nsubu udibo
babu tshilamu mabue a mashika » (38 : 22)

« Nshila wa ku muaba udi munya mushikame udi hanyi ¢ midima kabidi idi ne
muaba wai kudi kunyi? (38 :19)

« Nganyi wakahandila mai a nvula nshila yau, ne nshila ya makubakuba
kuyilamu ». (38 : 25)

« wewe udi mua kukebela mukashi wa nyama wa ntambue bintu bia
kudieye, anyi udimua kumana nzala ya bana ba ntambue habutamabo mu
mikele yabo, ne halaminabo bia kudia mu tshihuka, anyi» (38 : 39-40)

Nzambi wakamba ne, bintu bionso bikuabo bu bidi bitangila
nyunyu, nyama, mitoto ne bintu bionso bikuabo biakafukaye ne mushindu
wakabitekaye.

Mu bionso bickamba Nzambi, Yobo wakamona ne nansha yeye
muikale mukulumpe, mumanyi wa malu a bungi, lungenyi luende luvua anu
lukese ku mesu kua Nzambi, Nzambi kakajinguluila Yobo to bua ne makenga
aa onso adi makuluila mbua bualu kakampanda bualu  kasangu.
Kakamujinguluila kabidi to malu akahita mu divlu hakankatshi handi ne
Satana to.

Tudibdmanye, kadi mu tshikondo atshi, Yobo kakamanya nansha.

Kadi Nzambi wakasua kumuleja bua amanye bunene buandi ne
bukese bua meniji a tuetu bantu.

Nzambi wakahesha nyama bia kudia, bidi muakubambuluisha mu

tshikondo tshia kulela.

Bua tshinyi tuetu bantu katuena mua kumueyemene nansha mu
tshikondo tshia makenga 2

Hashishe, Yobo wakandamuna Yehowa di ne, « mona, ndi muntu
muhuekele; nenkukudimuna wewe di kai ¢ Ndi nteka tshianza tshianyi ku

mishiku yanyi.

KUEBEJA BAYIDI

» Lukonka kailuakabela Nzambi @
(Muyishi, bayidi badi mua kuamba lukonko lumue lua munkatshi mua
mikuabo ituvua bamba).

» Mu makonka aa onso a Nzambi, udi umona ne Nzambi uvua musue
kubaleja tshinyi 2
(Kubaleja ne menjine lungenyiluabo bivua bikese kumpala kua Nzambi).

» Bua kundekelu Yobo wakamba mei kai @
(Mona, ndi muntu muhuekele ; nenkukudimune wewe di kai ¢ Ndi nteka

tshianza tshianyi ku mishiku yanyi).

BAYIDI BENZE
Bayidi benza mineku (geste) ne bamba malu bumu nvunde eu wa

Nzambi wambila Yobo.

BAYIDI BIMBE BENZE

Yobo, oo Yobo o!

Lungenyi luebe ludi huhi

Bumudi Yehowa Nzambiwamba

(Foto 19) Nzambi wakayisha Yobo ne nguvu...
YObo 40 : 15-42:7

BALA BUA BAYIDI
Mu tshikondo atshi, Nzambi wakabaleja nyama eyi nguvu anyi
Dinosore yakafukaye. Bakayibikila ne nguvu anyi Dinosore eyi minene ne

leviathan.

Nzambi wakafuka nyama eyi minene, nguvu...

Anyi dinosore mu dituku ditanu ne disambombo, dituku dimue ne
bantu. Bantu kabakamanya muakumuna Dinosore ne nguvu wa ditu ;
mushindu kai uvuabo mua kujingulula malu akaluila Yobo ¢

Nguvu wa ditu uvua Dinosore uvua utshingisha eu uvua
wendakana mu buloba.

Hashishe, Nzambi wakaleja Yobo Dinosore munene uvua
wendakana mu mai.

Nzambi wakakonka Yobo : “ Udi mumanye mua kuhatula ngandu
mu mai ne ndobo , anyi?¢ Udi mumanye mua kushindika ludimi luandi ne mu
onshi anyi ¢ « (41 :1).

Udi mumanye mua kuela monshi wa mukudi wantuha mu diulu
diandi, anyi kutubula lubanga luandi ne lukanu anyi ¢ « (41 :2)

Kunyima kua kumona ne kuelangana meniji bua nyama ei ibidi ivua
Nzambi mufuke hashishe Yobo wakakudimuna Yehowa di ne « Nunku na
kuamba malu andi tshiye mujingulula bimpe, » (42 :36) « bua muanda eu, ndi
mudihishe, ndi nkudi muna mutshima wanyi « '42 :6 Q).

Kunyima, Yehowa wakambila Yobo wakambila Eliza. ne balunda
bakuabo ba Yobo ne : Yehowa wakambila Yehowa Yobo nei &, Yehowa
wakambila elifaza, Muena temana, ne , tshiji tshianyi tshidi tshitema kGdi ne
kudi balunda bebe kabidi.

Bualu bua kanuakuamba mei malelela bua bualu buanyi, bu mudi

muntu wanyi Yobo wamba.

(42 :7) (foto20)YOBO UDI UTENDELELA BUA BUABALUNDA BANDI

YOBO 42 :8-9

Nzambi wakabambila bua kuangatabo nyama , kufila milambu ya
kuosha bua dibuikila dia mashimi onso anuvua bakule bua bualu bua Yobo.
Kunyima yeye nealombe disengelela kudi Yehowa Nzambi.

Muntu uvuabo bamona muena mashimi ke yeye muine udi Nzambi

muleje ne atendelele bua bualu buabo.

Bakenza malu aa onso akabaombila Nzambi , ne Yobo
wakatendelela ne disengelela Nzambi bua bualu buabo. Nzambi kakamba
bualu nansha bumue to bua Elihu. kadi nansha bu muvua Elihu muakula bia
bungi bua Nzambi, Nzambi wakenza bu kena mumanye Elihu nansha kakese.
Ne bana babu hashishe, Balunda ne Yobo bakabanga kuakula bimpe bua
bualu buandi , bua makenga onso akamukuata .

Bakamuhesha nfualanga ne wolo.

UNVUE MUDI MUKANDA WA NZAMBI WAMBA
« Yehowa wakambila Elifaza, Muena Temana, ne Tshiji tshianyi tshidi
tshitema kddi ne kudi balanda bebe babidi. Bualu bua kanua kuamba mei

malelela bua bualu buanyi, bu mudi muntu wanyi Yobo wamba .

KUEBEJA BAYIDI

» Yobo wakamba tshinyi bua malu onso akambaye? (Ndi mudihishe).

» Mu ngakuilu wa balunda ba Yobo bonso basatu, Yehowa wakikala ne
disanka bua ngakuilu wa nganyi?

(Nansha umue).

» Mu balunda ba Yobo, Yehowa wakamba ne bakamba bulelela anyi
mashimi¢ (Bakamba anu mashimi).

» Yehowa wakamba tshinyi bua ngakuilu wa kuditambisha wa Elihu?

(Nansha di, wakenza bu kena mumumanye to.

» Yehowa wakambila balunda 3 ba Yobo ne benze tshinyi bua ababuikidile
bua mashimi abo? (Bafile milambu ya nyama ya kuosha, baye n'ai kudi
Yobo bua atendelele bua bualu buabu.

» Anu mu tshikondo atshi, balunda ba Yobo bakenza muaka bambila

Nzambi anyi kabakenza? (Bakenza muakabambilaye).

BAYIDI BENZE
Bayidi benze bu balunda ba Yobo, kumpala batuale nyama bu
milambu, hashishe benza mineku (gestes) bu Yobo utendelelela bua balunda

aba, kunyima bafila nfualanga kudi Yobo.

BAYIDI BIMBE NE BENZE
Yobo, 0,0, Yobo ol

Yehowa wakamuhesha butshimunyi.

MIDIMU (Devoirs)

Balunda ba Yobo bakakula mei avuabo bamona ne avua mimpe
ne a bulelela. Kadi ku nshikidilu Yehowa wakamba ne avua a mashimi.

Meniji etu kaena mua kujadika to ne ebu bualu budi bulelela. Anu
mei a Nzambi ke adi atuleja.

Udi ubala, udi unvua mei a Nzambi dituku dionso.

Yobo wakalama ditabuja diandi, nansha mu makenga a mishindu
mishilangane.
» Mu lumingu elu, mu kubala, kunvua, kuenzela kua mei a Nzambi mu

mukanda wandi, lomba Yehowa bua akuhesha bukole ne meji ne

bujinguludi bujalame mu bikondo bimpe ne bua makenga.

DIBIKILA (INVITATION)

Hakamba Yehowa, wakamba ne Yobo muntu waniji. Bikala Yehowa
wamba di edi bua bualu buebe; ne wamba tshinjie

Mukanda wa Nzambi udi wamba ne: Mukelenge udi mumanye
badi bandi... (2 Thm.: 2: 19b).

Wikala mumanye ne kuena muntu wandi to.

Biwikala musue lelu eu, udienze muntu wende.

Ee, bulelela udi mua kudienza muena kuitabusha dituku dia lelu eu.

Amba anu lelu, mpindieu : ndingitabusha muan’andi Yesu Kklisto,
wakalua kufuta dibanza dia malu mabi ebe onso.

Ambila Nzambi ne udi witabuja Yesu klisto anu mpindie.

Biwikala dijinga ne diambuluisha mu muanda eu, luaku usomba
aha kunyima kua ecodim.

(Muyishi, leja muyidi eu muaba bua wewe kuyikilangana n’ende).

DILESONA 9
NZAMBI UDI USANKISHA YOBO (NSHIKIDILU WA MALU).
(Foto 21) YEHEWA UDI USANKISHA YOBO

YOBO 42 : 7-17).

BALA BUA BAYIDI

Mumane kutendelela Nzambi bua balunda bandi, Nzambi bi
wakondaha buija bia Yobo ne kumuhingaijila bubanji buandi.

Satana wakateta Yobo mu mishindu yonso bua yeye adiule
Nzambi. Kadi Yobo wakatshimuna ne Nzambi wakatshimuna. Satana
wakahila.

Ee, Yehowa wakavudishila Yobo masanka misangu ibidi bihitshile a
diambedi.

Wakadi ne mikoko 14.000, Tumelo 6000 ne ngombe. Bana babo ba
balume bonso ne bana babo ba bakashi bonso ne bonso bakadi balunda
bandi diombedi bakalua kumumona, bakadia n'andi bia kudia mu nsubu
muandi. Bakamuleja luse luabo, bakamusamba bua makenga onso akadi
Yehowa mumutumine.

Yobo wakaheta bana ba balume muanda mutekete ne bana ba
bakashi basatu. Mu buloba abu buonso, kabakasangana bakashi bakuabo
ne mpala milengele bu muakadi bana ba bakashi ba Yobo.

Kunyima kua malu aa, Yobo wakashala ne muoyo bidimu lukama
ne makumi anai.

Ne bua muanda eu wakamona bana bandi ba balume ne bana
bandi balume ba bakashi, 16 ne ku milongo inai.

Nunku Yobo wakafua, muntu mununu, matuku andi mdle tente ne
disanka.

UNVUE MUDI MUKANDA WA NZAMBI WAMBA :

Monai, tudi tuidika bantu bakadikankamika ne badi ne disanka,
nuakunvua lumu lua kudikankamika kua Yobo, nuakutangila bu
muakamuenzela Mukelenge kunshikidilu, ne bu mudi Mukelenge mdGle tente
ne luse ne dinanga. (Yobo 5: 11).

KUEBEJA BAYIDI

» Mushindu kai utudi tumona bimpe ne Yobo udi tshilejelu tshimpe bua tuetu
bena kuitabusha ba lelu eu 2
(Bualu wakatantamana mu ditabusha diandi mu makenga makole ne
kaka diula Nzambi nansha kakese).

Mushindu kai Yehowa wakamuhesha butshimunyi kunyima kua mateta
aa 2 (Nzambi wakamondaha ne wakamuhesha bibidi bia bintu biende bia
diambedi biakadiye mujimije.

» Bidimu biende bia hanshi ha buloba biakadi bia bungi anyi bikese? (Bia
bungi menemene, katuena bamanyi bungi bua bidimu kumpala kua
mateta aa. Kadi tudi bamanye ne kunyima kua mateta wa kashala pa
buloba bidimu 140.

» Tuetu lelu eu malu kai atudi bamanye avua Yobo kai mumanye mu
tshikondo atshi ¢ (Tudi bamanye ne Satana uvua ufunda Yobo kudi

Nzambi, ne yeye uvua umuambila bua kumuteta).

BAYIDI BENZE
Bayidi benze dinaya dia “Double”
Muyidi umue ahite kumpala, wamba nomba umue, to ne 12.
Bayidi bakuabo bambe le double wa nomba au.

Tshilejelu :

Muyidi amba 8, Bayidi bakuabo bamba 16 etc...

BAYIDI BIMBE NE BENZE
Yobo 0,0 Yobo o !
Yehowa wakukutshimuina!
Yobo o, o Yobo o!

Wakulama ditabuja diebe!

MIDIMU (Devoirs)
Mu malesona aa onso, tudi fuvuluka muntu wa Nzambi mu bikondo

bia makenga.

Yehowa udi wambila Yobo ne kabiena ne mushinga to bua wewe
kumanya ne bua tshinyi makenga aa adi akuluila. Nzambi udi wa luse lunene
ne malu mimpe adiye ulongolola bua bualu buetu, tuetu bantu bende.

Bituikala bamumanye bimpe, bamutekemene, kumuha butumbi,
mansha mu malu mimpe, nansha mu lutatu. Mudimu wenu lelu eu, matuku
onso, kuikala ne ditekemena kudiye mu malu onso adi anuluila, nansha mu
masanka, nansha mu makenga.

Kumutumbisha matuku onso mu malu onso adi anuluila. Nzambi

wetu udi musue tumutumbisha matuku onso.

DIBIKILA (Invitation)

Biwikala kuyi muanji kumutekemena, manye ne udi ne bualu bukole
ne Nzambi. Kuindidi kabidi tshikondo tshile to. Luaku kudi yesu anu mpindieu.
Ne ngikale ne disanka bua meme kukuambuluisha mu muanda eu kunyima
kua Ecodim. Luaku usomba aha kunyima kua bayidi bonso bakuabo
bahatuka.

MUSAMBU

Nzambi, tuakulua kuyila mushindu uwakateta Yobo. Utukuatshishe
tuetu bonso bua tuetu kujingulula malu makane audi mutulongoluele ne
kukuhesha wewe butumbi matuku onso.

Mu makenga adi atuluila, utukuatshishe bua tuetu katukuluki.

Tuasakidila bualu wewe neutukuatshishe mu dina dia Yesu kilisto

Amen!

Muyishi, manya bimpe bualu ebu.

Hawikala muijikije kuyisha mukanda eu, umuhingaji ne fotos yonso idi mu
colis eu. Hingaiji yonso ibidi mu Centre des matériels ya Ministere pour
chaqgue Enfant, ne bakuhesha matériels makuabo bua wewe kutungunuka

ne mayisha ebe mu Ecodim.




